
escola é o reflexo da socie-

dade e podemos dicir que
a meirande parte dos que aqui
estamos pasamos pola escola;
mais ou menos, moito ou pou-
co, pero pasamos. Xa peitea-
mos moitas canas as persoas
que fomos collidas de cheo po-
las primeiras reformas que es-
tablecian a escolarizacion obri-
gada; e hoxe é tan natural que
unha crianza vaia & escola como
que vaia ao pediatra ou tefia
unha alimentaciéon controlada.
Con todo o coidado que implica
unha afirmacién asi, podemos
dicir que ese é un reto conse-
guido.

Pero, logo de nos gabar do fei-
to, temos que nos laiar do que
adoecemos, de que nese refle-
X0 tamén aparece a sombra das
eivas sociais, e das dificultades
para avanzar ao ritmo que marca
a nosa propia demanda grupal;
seica pedimos como adultos
unha sociedade que non somos
sempre quen de procurar para
0S NOSOS Nenos e nenas, que nin
tan sequera podemos garantir
para o seu futuro.

Todas, e vou esquecer & man-
tenta algunhas voces que apa-
recen como unha excrecencia
momentanea e por sorte mino-
ritaria, pretendemos avanzar en
igualdade, igualdade entre per-
soas, independentemente da
slia clase ou circunstancia, pero,
nomeadamente, entre xéneros.
Existe un berro social xeral que
demanda unha sociedade onde
a circunstancia de xénero non
sexa determinante de ningunha
vantaxe nin prerrogativa, onde
as mulleres medren coa segu-
ranza de que o feito de selo non
as vai condicionar no desenvol-
vemento da sla vida.

E na escola, estamos traballan-
do de xeito que ali se supere o
primeiro chanzo da desigualda-
de, ou realmente estamos indo
noutra direccién?

As ANPA pensamos que non
imos ao revés, porque certa-
mente hai avances que poden



verse e aseguran unha evolu-
cién positiva; pero pensamos
tamén que a velocidade é de-
masiado baixa, que a ambicién
é curta, e sobre todo, que o plan
é incorrecto.

Estamos traballando a igualda-
de dende a excepcién, dende a
singularidade, fanse acciéns so-
bre igualdade, charlas de igual-
dade, obradoiros de igualdade,
vense peliculas, represéntan-
se obras de teatro, lense libros
“sobre” igualdade; e todo isto
dé unha caste de posicién for-
mal igualitaria que se utiliza
coma un uniforme de traballo;
e os uniformes son sempre vi-
sibeis e notorios, e tamén algo
artificiosos. Somos, tamén na
igualdade, rituais, formais, e se-
mellamos, moitas veces, sermos
fieis seguidores de Lampedusa,
pretendendo que todo cambie
para que nada cambie realmen-
te; porque falla a interiorizacion
real dun concepto tan escoitado
como pouco meditado.

A escola, novamente como fiel
reflexo da sociedade, deberia
integrar a igualdade dun xeito
certo nas suas aulas, revisando
textos, discursos, actividades,
sen deixar de traballar na cir-
cunstancia concreta, certamen-
te, pero atendendo a manter un
permanente discurso igualitario
normalizado, un exquisito coi-
dado na aparencia e no fondo
para que a mensaxe chegase ni-
dia & xuventude que ali habita e
aprende.

Non cabe negar o grandisimo
valor da equidade na escola pu-
blica, nin tampouco a intencio-
nalidade dos seus integrantes
adultos, familias e profesorado,
de entregar un discurso positi-
vo e correcto ao alumnado en
materia de igualdade; pero te-
mos que ter un enorme coida-
do en que ese discurso non sexa
un fin en si propio, e sobre todo,
e por af cremos que non esta-
mos acertando, que non sexa
percibido como un discurso que
non afecta a quen o d4. Semella
que moitas veces estamos a lle

dicir en alta voz ao alumnado:
“sede iguais, tratddevos como
iguais, porque € o que com-
pre & vosa xeraciéon”, ao mesmo
tempo que se mantefien actitu-
des de defensa ao comporta-
mento, que hoxe temos que en-
tender como contaminado, dos
maiores.

Un comportamento que ven
traido pola dificultade de reali-
zar unha revisiéon da nosa propia
vivencia e experiencia, porque é
certo que cada quen de néds é
vitima da realidade que nos to-
cou vivir e pelexar, e que resulta
dificil, pero tamén que é impres-
cindibel, asumir que moitas ve-
ces, as novas aprendizaxes traen
consigo a necesidade de cam-
bios estruturais no noso com-
portamento publico e privado;
pero non é menos certo que so-
mos quen de facelo, e que ade-
mais debémoslle & mocidade
ese esforzo de integracién de
nés en nés mesmas, para pre-
sentar unha persoa acorde co
que pensamos que debemos
transmitir.

A igualdade non se distrible,
¢é algo que hai que vivir e polo
que hai que pelexar, hai que
ser intolerantes coa desigual-
dade, vexdmola onde a vexa-
mos, e por riba de todo cando
a vemos en nds mesmas; e hai
que potenciar a creacién de no-
VOs espazos, novas maneiras de
comportarmos, de falar, de re-
lacionarmos, de explicar e reci-
bir, nos que incliamos de xeito
permanente a todas as persoas
e todas as circunstancias.

Estamos neste momento asistin-
do a unha reaccién ante os lo-
gros conseguidos; esas “excre-
cencias momentaneas” as que
facia referencia mais arriba son
realmente ideas perigosas que,
adobiadas coa fermosura da
presunta liberdade, vefien di-
cirnos que as ideas de igualda-
de son erréneas e conducen ao
caos, que traen consigo a de-
molicién do modelo social no
que vivimos e que rompen 0s
valores intemporais que nos

sustentan. Pero a meirande par-
te da sociedade sabemos que
non é asi, que eses valores sem-
pre son invocados cando algin
privilexiado sente tremer o seu
pouco inocente benestar, e que
nunca houbo sociedades que
non estivesen en permanente
construcién, mais ainda, que é
desa construcién de onde sae a
evolucién e o avance, e que é o
cerne dos dereitos que non po-
demos perder.

A nosa xuventude estd avan-
zando, e non podemos consen-
tir que avance soa, eles van che-
gar mais lonxe e mais rapido,
pero nds temos que 0s acom-
pafar coa maxima velocidade
posibel, e, polo menos ao prin-
cipio, temos que ir por dian-
te dela, achandéandolle o cami-
fio para que poidan percorrelo
con mais facilidade. E ese princi-
pio é a Escola, os seus primeiros
e mais fértiles anos, os anos nos
que tefien que sabérense iguais
a todas, e que todas son iguais
a eles. Se aprenden iso, habera
moito traballo feito.

